
QAZI MÁWLÍK SHIǴARMALARI TÍLÍNÍŃ FONETIKALIQ ÓZGESHELÍKLERÍ 

 

Karamatdinova Gawhar Tayirovna 

Amiwdarya rayonı. 40-sanli mekteptiñ qaraqalpaq tili oqitiwshisi 

 

XXásirdiń basında jasap ádebiy dóretiwshilik penen shuǵıllanǵan shayırlardıń 

ishinde tillik  belgileri jaǵınan Qazı Máwlik Bekmuhammed ulınıń shıǵarmaları 

ayrıqsha orın iyeleydi.  

Qazı Máwlik shıǵarmalarında XX ásirdiń basındaǵı Orta Aziyali túrkiy ádebiy 

tiline tán bolǵan begiler saqlanıp qalǵanlıǵın kóriwge boladı.Shayırdıń 

shıǵarmalarınıń tilinde toǵız dawıslı fonema qollanılǵan. Dawıslı hám dawıssız 

seslerdiń poziciyalıq hám kombinatorlıq qollanılıwında ayırım ózgesheklikler bar 

ekenligin kóriwge boladı. Usınday ózgesheliklerdiń biri keyingi buwınlarda erinlik 

dawıslı seslerdiń saqlanıw halatı bar.  

Mısalı: túshúrúb, túrúb, tońuz, moyunsunub, kúydúrdi.  

  Kiygeni laladur, belleri názik,  

  Alida bilázuk, barmaqta yuzuk.22 

(«Shımbay bayazı») 

Sonday-aq, 

házirgiqaraqalpaqtilinesalıstırǵandadawıslıfonemalartarawındatómendegi 

ózgesheliklerdińbarekenliginkóremiz:  

Házirgi qaraqalpaq tilinde «e» dawıslı sesi jumsalatuǵın orınlarda Qazı Máwlik 

shıǵarmalarınıń tilinde «á» fonemasınıń qollanılıw halatı bar. Mısalı:  tillárim, 

táwákál, sizlerdán, kórárá.  

   Yar bolmasa zawqı-sapa kerakmes,  

   Bálki pánıy dúńya maǵan kerakmes.  

   Sizden ózge hesh bir dilbar kerakmes,  

   Arzım etmasıne aqlım hayrandur. [180] 

                    («Aqlım hayrandur»)   

   Adam náslimisań yaki periyzat,  

   Aqlımnı alursań, rángimni barbad. [178] 

            («Megzettim») 

Sonday-aq, házirgi qaraqalpaq tilinde «o» dawıslı foneması qollanılatuǵın 

orınlarda «a» fonemasınıń qollanılıw jaǵdayları ushırasadı. Mısalı: aniń, alarniń 

   Mereke, májliske barsań hár ere,  

   Anıń aqlı danasına ne sózdur.   [176] 

         («Ne sózdur») 

Házirgi qaraqalpaq tilinde «a» dawıslısı qollanılatuǵın orınlarda «u» 

fonemasınıń jumsalıw halati bar. Mısalı: uyalursań.  

  

                                                           
22PaxratdinovÁ., ÓtemuratovaH. «XIX-ásirdińaqiriXX-ásirdińbaslarındaqaraqalpaqádebiyatitariyxi».«Xrestomatiya».Nókis-1995.– 

Б. 172. 

   Baǵdan shıqqan alma yańli yuzińnen,  

   Aylanurman qara nargis kózińnen. [179] 

         («Yadima tústi») 

Kóz ushıdan aqlı hushim alursań, 

   Bul meniń janıma otlar salursań. 

   Baǵrım ashıp kórseń hayran qalursań, 

   Baǵrımda mudamı ot yanar emdi. [178] 

         («Giripdar emdi») 

Házirgi qaraqalpaq tilinde «e» foneması jumsalatuǵın orınlarda «u» dawıslı 

foneması jumsalǵan. Mısalı: Kelur.   

   Aya dilbar nama juma keshesi,  

   Anadan dúńyaǵa kelur periyzat. [185] 

         («Periyzat») 

Dawıslı «ı» fonemasınıń ornında «u» sesiniń qollanılıwı jiyi ushırasadı. Mısalı: 

Toyub, burun, ushuq,ashuq,mashuqlar.  

   Atım sorasań Rayhan tóre,  

   Hárkim ashuq bolsa baxtınan kórer. [176] 

          («Ne sózdur») 

Házirgi qaraqalpaq tilinde «y» dawıslı fonması jumasalatuǵın orınlarda «ú» 

sesiniń qollanıw halatı ushırasadı.  

Mısalı: málum, kelturub. 

   Burın halım saǵan málum emasmu, 

   Arzi-zarin qalay yarum demasmu. [178] 

          («Giripdar endi») 

 Sonday-aq fonetika tarawında seslerdiń túsip qalıw halatıda ushırasadı. Bul 

qubılıs til biliminde til iliminde iliziya qubılısı dep ataladı.  

 Mısalı:  

   Bir harpi NUN turur, nalshım etmas, 

   Múláyim sózleri yadımnan shıqmas. 

   Bilmanem ol yardıń hesh arzıpitmes, 

   Bawar qılmasına aqlım hayrandur. [183] 

         («Aqlım hayrandur») 

   Yar bolmasa zawqı-sapa kerakmes, 

   Bálki pániy dúńya maǵan kerakmes. [182] 

         («Aqlım hayrandur») 

    

Qazı Máwlik shıǵarmalarınıń tilinde 23 dawıssız fonema jumsalǵan.Shayır 

shıǵarmalarınıń tilindegi dawıssız seslerdiń jumsalıwında da házirgi tilge 

salıstırǵanda ayırım ózgerislerdiń bar ekenligin kóriwge boladı.Sózdiń basında «b» 

dawıssızınıń túsip qalıw jaǵdayı ushırasadı.Mısalı:  

Burın bir ántek kún, bana yar oldum, 

Sońira bir neshe kún intizar oldum. 

Bir kún ayra tushub patqumar oldim, 

Tappadım sen yańli sáwer yar emdi. [177] 

          («Giriptar emdi») 

m-b sesleriniń sáykesligi:  

Mısalı:  

Munsha sózdi bayaz etip pitkerip,  

Muni yazǵan mollasına ne sózdi. [176 

       («Ne sózdi»)  

sh-s sesleriniń sáykesligi:  

Mısalı:  

  Hár kim kórse ol dilbardi túsinde  

Kóńiline yaz arman engen qushaydi. [183] 

                                                                       (« Qushaydı») 

i-j dawıssızsesleriniń sáykesligi:  

Mısalı:  

Dilwarlıq babında misli búlbilseń,  

Yuzlerińni men páriyge megzettim.  [178] 

                                                                  («Megzettim») 

z - y dawıssız sesleriniń sáykesligin tómendegi mısallarda kóriwge boladı. 

Mısalı:  

Áy yaranlar yardıń vasfin sózlesem, 

Qálem qashtıń qarasına ne sózdir. [176] 

        («Ne sózdir») 

Yalǵanshıda hesh daǵi joq gózzalsań,  

Yuzmiń álwan julua menen sózlerseń. [179] 

        («Megzettim») 

ǵ-u dawıssız sesleriniń sáykesligi.  

  Soraǵlasam on segizde deydiler yashın, 

Hám qıyalap qarap qaǵarsań qashın. [178] 

        («Giripdar emdi»)  

Qazı Máwlik Bekmuhammed ulınıń shıǵarmalarınıń tilinde jińishke dawıssız 

«g» sesi házirgi qaraqalpaq tilindegi sanor dawıssız sesi «i» sesiniń ornında 

jumsalǵan. 

 Mısalı:  

  Kúlimsip, igiltip, sen mańa bashiń, 

Sabrım alıp qıldıń, bıyqarar emdi. [178] 

        («Giripdar emdi»)  

«Házirgi qaraqalpaq tiline salıstırǵanda únsiz «f» foneması Qazı Máwlik 

shıǵarmalarında jiyi jumsalǵan».23 

   Mısalı:  

                                                           
23

Ábdinazimov Sh. Qaraqalpaq tili tariyxi. Tashkent. Musiqa /2006. – B. 180   

  Farxaddayin pútin tawdi qassań hám, 

Kúnde neshshe qaǵaz bayaz yazsań hám. [190] 

        («Ol nege dárkar») 

  Áy yaranlar yardıń vasfin sózlesem, 

Qálem-qashtıń qarasına ne sózdur.[176] 

        («Ne sózdur») 

  Farxad kibi tawǵa ursań bashını, 

Kún kibi álemniń eterseń rawshanı. [188] 

        («Ol nege dárkar») 

p-únsiz dawıssız sesine tamamlanǵan feyil sózlerge hal feyiliniń - ip//    - ip 

qosımtası qosılǵanda, túbir morfemada ózgeris payda bolmaydi, házirgi tilde «p» 

únsiz dawıssızı «w» sonor dawıssızına ózgeredi.  

 Mısalı:  

  Astıńa arǵımaq minip shapmaq bolsań, 

Bir sáwgili yarsız ol nege dárkar. [191] 

        («Ol nege dárkar»)   

Qaraqalpaq klassik shayırı Ájiniyaz shıǵarmalarında da únsiz dawıssız 

«q»,«k» fonemalarına tamamlanǵan sózlerge tartım jalǵawları, hal feyil keler máhál 

kelbetlik feyil formaları jalǵanǵan waqıtta qońsılas seslerdiń tásirine ushramaydı.(1. 

Г.Қарлыбаева 

.Әжиниязшығармаларытилиниӊфонетикалықҳәмморфологиялықсыпатламасы. 

Нӛкис, Қарақалпақстан, 2012, 28-бет.) .Аlházirgi qaraqalpaq tilinde «q», «k», «p» 

- únsiz dawıssız seslerine tamamlanǵan sózlerge dawıslı sesten baslanǵan 

jalǵawlar jalǵanǵanda, «ǵ», «g», «b»dawıssız seslerine ózgeredi.  

Qazı Máwlik shıǵarmalarında bunday kombinatorlıq ózgerislerge ushıramaǵan 

sózler de gezlesedi.  

Mısalı:  

Kúlimlep sóz aytıp, igiltip bashın, 

Hám qıyalap baqıp qaqarlar bashın. [186] 

        («Periyzat») 

Qazı Máwlik shıǵarmalarında epenteza qubılısı da ushırasadı. Mısalı:  

  Kamalǵa keltirip tárbiyat qılǵan,  

Ata-anasına aqlım hayrandur. [181] 

        («Aqlım hayrandur») 

Sonday-aq, sózdıń qurlısındaǵı bir buwınnıń túsip qalıw qubılısı, yaǵnıy,  

gaplologiya qubılısı da jiyi ushırasadı.  

Mısalı:  

  Bizler hám kórip ekbir neshe qıznı,  

Bálki dermen seni, pálekniń maǵi. [182] 

        («Aqlım hayrandur») 

Ulıwma alǵanda, Qazı Máwlik shıǵarmaları tilindegi dawıslı hám dawıssız 

fonemalar házirgi qaraqalpaq tilindegi dawıssızlar sisteması menen tolıq sáykes 

keledi. Onda jumsalǵan fonemalardıń sanı hám olardıń atqaratuǵın xızmetleri derlik 

birdey, tek ǵana fonemalardıń poziciyalıq qollanılıwında ayırım ózgeshelikler 

seziledi. Bunday ózgeshelikler, tiykarınan, eski túrkiy ádebiy tilin jetik ózlestiriwi 

arqalı kitabıy tildiń tiygizgen tásirinen dep esaplaymız. 

